
     GİS-in hidrologiya sahəsində su ehtiyyatlarının qiymətləndiriliməsi və obyektiv hesablanması hidroloji rejimin icrasında geniş tətbiq edilməlidir.
     Qərarların qəbulu üçün hidroloji şəbəkənin layihələndirilməsi, məlumatların toplanması, işlənməsi və interpolyasiayası kimi bir çox təkliflərin hazırlanması və qərarların qəbul edilməsi sahəsində GİS texnologiyalarının tətbiqi indiyədək mövcud olan praktiki hidroloji məsələlərin nisbətən daha asan və səmərəli icrasını təmin edir.
     GİS texnologiyaları rəqəmli və kağız xəritədən su obyektlərinin, onların hidroloji xarakteristikası, hidroloji məntəqələrin ölçmə məlumatları ilə birgə operativ göstərməyə, habelə baş verən hadisələrin geniş təşkilini əldə etmək üçün materialların avtomatlaşdırılmış kompleks təhlilini və interpolyasiyasını həyata keçirməyə imkan verir. 
     Hidroloji stansiyaların azaldığı indiki şəraitdə şəbəkədə müşahidə məlumatları haqqında informasiya qıtlığı yaranır. Eyni zamanda etibarlı, rəqəmli coğrafi və mövzu məlumatı mövcuddur ki, onlar hidroloji xarakteristikaların hesablanması üçün baza məlumatlarını təşkil edir.
     GİS texnologiyaları praktiki olaraq hidrologiyanın bütün məsələlərinin həlli üçün istifadə edilir. Su yığımı hövzəsinin sərhədlərinin avtomatik müəyyən edilməsi bu proseslərdə mühüm məsələdir. Bir çox növbəti ölçmə və hesablamanın dəqiqliyi sərhədlərin düzgün çəkilməsindən asılıdır. İstənilən halda kartometrik işlərə başlamazdan əvvəl su ayrıcılarının sərhədlərinin düzgün çəkilişinin dəqiqiliyini yoxlanılması vacibdir. GİS texnologiyası bunu qısa vaxt ərzində böyük dəqiqliklə etməyə imkan verir. Əgər su yığımı regionunun vektorlu sərhəddi varsa əsas kimi qəbul edilir. 
     Hidroloji stansiyalar elektron xəritələrdə miqyassız şərti işarələr şəklində görsənir. Hidroloji şəbəkə xətlərinin müəyyən edilməsi GİS proqramı təminatında xüsusi komanda ilə icra olunur. Xətlər üzrə uzunluq ümumi çay şəbəkəsini ifadə etməklə, həm də hövzə üçün ayrılıqda hesablana bilər. Su obyektlərinin sahələrinin hesablanması da proqram əsasında icra olunur. Eyni zamanda onların perimetrləri təyin edilir. Uzunluq və sahə məlumatları əsasında şəbəkə sıxlığı, çay və onun qollarının orta meyilliliyi və.s hesablanır. 
     GİS proqramları üçölçülü məkanda işləməyə ikan verdiyi üçün ərazinin relyefinin rəqəmli modeli qurulur və ona görə su hövzəsinin orta hündürlüyü, onun meyilliyi, relyefi nəzərə almaqla sahəsi, eninə və uzununa kəsimi və su obyektlərinin həcmi müəyyən edilir.
     Su ayrıcını bölən şəbəkələr daxilində su axımlarının istiqaməti 8-10 şəbəkədən bir ümumiləşdirilməklə maksimum meyilliliyə malik axım istiqamətindən biri seçilir və şəbəkə üzrə vahid istiqaməti göstərir.
     GİS texnologiyaları praktiki olaraq hidrologiyanın bütün məsələlərinin həlli üçün istifadə edilir. Su səthi və axımın dəyişməsi ilə subasar ərazinin hesablanması  GİS-də həyata keçirilir. Bu zaman baza məlumatı kimi ərazinin topoqrafik xəritəsi və ya planı götürülür. Məlumatlar bazasının forması üçün ərazi üzrə müvafiq orqanların məlumatlarında və ümumi hidrometeorologiya informasiyası kimi hidroloji məntəqələr və meteorloji stansiyaların çoxillik müşahidə məlumatlarından istifadə edilir. Subasar zonasının ərazisində məlumatların dəqiqləşdirilməsi üçün ortofotoplanalamadan istifadə edilir və topoqrafik xəritələr üzərində hidroloji təyinatlı statistik və obyektin vəziyyətini əks etdirən məlumatların tematik layları əlavə edilir.
     ArcGİS-in əlavə modulu olan SPATİAL vəANALYST rastr məlumatları arasında hərtərəfli məkan analizinin istifadəsi üçün geniş imkanlara malikdir. Bu modellərin köməyi ilə rastr üzərində mürəkkəb amillərin yığılması üçün geniş diapazon formatlardan istifadə edilir. Bu proqramlar məkan təhlili üçün istifadə edilən 170 geoemal alətindən ibarətdir. Alətlər onların funksiyasına görə 19 qrup üzrə paylanmışdır.
     3D modeli üçün ArcGİS 3D ANALYST modelindən istifadə olunur. Bu model GİS məlumatlarını 3D modelində təhlili və vizuallaşdırılması üçün alətlərə malikdir. Bu model qrunt axınlarının və ya daşqın proseslərinin yaranmasının  tədqiqi və təhlili məqsədilə relyefin modelləşdirilməsi üçün istifadə edilə bilər. 
     3D ANALYST vizuallaşdırmanın üçölçülü mühitdən ikiölçülü mühitinə  girişini ArcGlobal və ArcScan proqram təminatları təmin edir. 
     Çay şəbəkəsinə daxil olan məkanla paylanmış məlumatların tematik bazası dedikdə ərazinin relyefi və müxtəlif nöqtələrdə yerləşən hidroloji məntəqələri başa düşülür. Bu obyektlər həndəsi şəbəkədə toplanır və üfüqi yüksəklik koordinatları ilə ifadə olunur.
     Horizontal nöqtələrinin hündürlükləri, hidroqrafiya xətləri və ərazinin sərhədləri haqqında ilkin məlumatlara uyğun olaraq SPATİAL ANALYST modelinin Topotorastr alətinin köməyi ilə relyefin rəqəmli modeli qurulur.
     Relyefin rəqəmli modelinə görə su yığımı hövzələrinin qurulması aşağıdakı istiqamətlər üzrə aparılır.
1. Axın yığımı modelinin alınması;
2. Axın istiqamətinin yaranması;
3. Axın mənsəblərinin əl ilə tərtibi;
4. Axın mənsəblərinin axın yığımı modelinə birləşdirilməsi;
5. Mənsəb nöqtələri üçün rastr nöqtələrinin qurulması;
6. Alınan hövzələrin vektor formasına çevrilməsi

